
Дар мақола қадимитарин андарзномаи тоисломӣ «Ањди Ардашер»  баррасӣ шудааст. Тазаккур 
меравад, ки Ардашери Бобакон – шоњаншоњи маъруфи сосонї, ин андарзномаро ба шоњони баъдии 

худ навиштааст. Хотирнишон мешавад, ки асли ин ањднома мутааллиќ ба оғози давраи Сосониён 

буда,  минбаъд матолибе бар асли он афзуда ва ё аз он кам шудааст. Қайд мегардад, ки асли ин 
андарзнома, ки ба забони пањлавї аст, аз байн рафта, чанд нусха аз тарљумањои арабии он 

тавассути сарчашмањои арабї то замони мо расидаанд. Муаллифи мақола бо такя ба 

сарчашмаҳои арабии қарнҳои аввали даврони исломӣ аҳамияти адабӣ, ахлоқӣ ва сиёсии ин 

андарзномаро баён дошта, таъсиргузории онро ба аҳдномаҳои шоҳони Сосонӣ ва номаҳои дабирони 

девон изҳор намудааст. 

В статье рассматривается  «Ахд Ардашир» (“Назидания Ардашера”) – старейшее 
доисламское назидание, написанное Ардаширом Бабаканом, знаменитым сасанидским царем, 
последующим царям. Подчеркивается, что оригинал этого назидания  относится к ранней 
сасанидской эпохе, а в дальнейшем содержание оригинала дополнялось или сокращалось.  
Отмечается, что оригинал данного  сочинения, написанного на языке пехлеви, исчез, а несколько 
копий его арабских переводов дошли до наших дней посредством  арабских источников. Автор 
статьи, опираясь на арабские источники первых веков исламского  периода, высказывает свои 
мысли относительно  литературно-нравственного и политического значения этого назидания и 
его влияния на назидания  сасанидских царей и письма придворных писцев. 

 

Keywords: Sasanids, Ardashir Papacan(Artarxerxes), ”Ardashir's Enlightment”, "Tajarib-ul-umam", 
”Muruj-uz-Zahab“, ”Shahnama", Ibn Nadim, Jahshiyari, Ehson Abbas  

"The Ardashir's Covenant(Pact)" is the most ancient pre–Islamic epistles that Ardashir Papacan, a 
famous Sassanian King(Shahanshah), wrote to his more later kings. The essence of this agreement or 
pact dates back to the beginning of the Sasanian period, and in the future the material increased or 
decreased in its origin. The origin of this poster, distributed in the language, has disappeared, and several 
copies of its Arabic prospectuses have reached our days through Arabic sources. The author of the article, 
relying on Arabic sources of the early centuries of the Islamic era, expressed the literary, ethical and 
political significance of this annexation and stated its influence on the treaties of the Sasanian kings and 
the messages of the courtier clerks. 

 

 «Ањди Ардашер» як навъ панднома ва васиятномаи сиёсие аст, ки Ардашер – шоњаншоњи 

маъруфи сосонї, ба шоњони баъдии худ навиштааст. Дар сарчашмаҳо бо номҳои “Аҳд”, “Аҳди 
Ардашер”, “Васиятномаи Ардашер”, “Андарзи Ардашер” аз он ёд шудааст. Ба эњтимоли наздик 
ба яќин асли ин ањднома мутааллиќ ба авоили давраи сосонї аст, вале минбаъд дар замонњои 
мухталиф, чун дањњо манобеи дигар, матолибе бар он афзуда ё аз он кам шудааст, зеро 
ихтилофњое, ки дар нусхањои мављуда ба назар мерасанд, ишора ба њамин маънї мекунанд. 

Асли ин васиятнома, ки ба забони пањлавї аст, аз байн рафта ва чанд нусха аз тарљумањои 
арабии он тавассути сарчашмањои арабї то замони мо расидаанд,  ки мисолашон «Китоб ал-

ѓурра» - и муаллифи маљњул, «Таљориб-ул-умам ва таоқуб-ул-ҳимам»-и Ибни Мискавайњ ва 
«Наср-уд-дурар»-и ал- Обї мебошанд. Афзун бар ин, хулоса ва мунтахабе аз ин васиятнома 

мусаммо ба «Мунтахаб мин ањд Ардашер ибн Бобак» ба даст омадааст, ки А.Тафаззулї аз он ёд 
кардааст [22, c. 216]. 

Унвони комили андарзномаи мазкур «Китоб ањд Ардашер ила-л-мулук ат-толиййин мин 
баъдињи» (Ањдномаи Ардашер ба шоњони пас аз худ) буда, онро Эњсон Аббос баъд аз тањќиќ ва 
тасњењ бо муќаддимаи пурарзиш соли 1387њ. (1967м.) дар Бейрут мунташир намудааст. 
Донишманди мазкур муътаќид бар он аст, ки ин ањднома њанўз дар замони уммавиён ба забони 
арабї тарљума шудааст. Низомиддин Зоњидов «Ањди Ардашер» - ро яке аз бењтарин 
ањдномањои роиљ дар насри пањлавї шуморида, матолиби онро ба таври иљмолї дастабандї 
намуда, дар 23 банд изњор доштааст [4, с.198-201]. А.Тафаззулї низ ба бисёре аз матолиби 
«Ањди Ардашер» ишора карда, ба ќадри лозим аз ањамияти он сухан намудааст [22, с.216-217]. 

Њангоми омўзиш ва тањќиќи номањои тоисломї моро маълум шуд, ки байни матолиби ду 
номаи давраи сосонї – «Ањди Ардашер» ва «Номаи Тансар» шабоњати зиёд љой дорад. Аз ќиёси 
намунањои зер метавон пай бурд, ки, бешак, яке аз дигаре таъсир пазируфтаанд:  

«Ањди Ардашер»: «أخوان   ن  یوالد   المُلک   أن   واعلموا ، «عماده و المُلک أسُ   نیالد   لأن   بصاحبه، إلا لأحد هما ق وام   لا توأمان   (Ва 

бидонед, ки подшоњӣ ва дин ду бародари њамзоданд ва ҳеч яке аз онҳо ҷуз бо дигаре пойдор 

набошад, зеро дин поя ва сутуни подшоҳӣ аст) [12, с.99]. Мутарҷими нашри форсии китоб 

Абулқосим Имомӣ матолиби мазкурро чунин тарҷума кардааст: «Бидонед, ки подшоњӣ ва дин 

ду бародари њамзоданд, ки пойдории ҳар як ҷуз ба они дигаре набошад... Зеро он чиро на 

посдор аст, табоҳ шавад ва он чиро на поя, вайрон гардад» [19, с.116]. 
«Номаи Тансар»: «Ва аљаб мадор аз њирс ва раѓбати ман ба салоњи дунё барои истиќомати 

ќавоиди ањкоми дин, чї дин ва мулк њар ду ба як шикам зоданд давсида, њаргиз аз якдигар људо 
нашаванд…» [15, с.53; 16, с.192; 17, с.8]. 

«Ањди Ардашер»: «ع منکم یألف فم ن  ر،یوالت دب والحرب ، ن،یالد   اصحابُ : یه یال ت الأربعة   أقسامها حال   یعل یوه یب عد ة  ی  الر 

نة و والن ساکُ  والعُب ادُ  صنفٌ، الأساورة: ذلک من – والخدمة   د  مون والکُت ابُ  صنفٌ، رانین  ال س  اعُ  صنفٌ، والأطب اءُ  والمنج  ر   والمُه انُ  والز 

 Пас аз ман, ҳар кас аз шумо шаҳриёрон, мардумро бар ҳамон чањор» .[с.101 ,12]  ...«صنفٌ  والت جارُ 

гуруҳи хеш бинад, ки ҳамон динёрон ва сипоҳиён ва коргузорон ва пешагарон бошанд, ки аз 
инон дастае асворонанд, дастае мубадон ва ниёйишгарон ва њирбадон), дастае дабирон ва 
ситорабинон ва пизишкон, дастае кишоварзон ва пешаварон ва бозаргонон, бояд беш аз 

кӯшише, ки дар тандурустии хеш кунад, дар нигоҳдошти ин радаҳо бикӯшад ва аз пиндорҳое, 

ки дар ниҳон, дар онҳо падид шавад, огоҳ монад ва зеру рӯ шудани радаҳои мардумро набояд, 

ки аз рафтани шаҳриёрии хеш осонтар гирад, ки ҷобаҷойӣ дар пойгоҳи мардум, мояи 

барафтодани тунди шаҳриёрӣ шавад...” [19, с.120-121]. 
«Номаи Тансар»: «Бидонад, ки мардум дар дин чањор аъзоанд ва дар бисёр љой дар кутуби 

дин, бе љидолу таъвил ва хилофу аќовил мактуб ва мубаййан аст, ки онро аъзои арбаа мегўянд 
ва сари он аъзо подшоњ аст, узви аввал асњоби дин ва ин узв дигарбора бар асноф аст: њуккому 
уббод ва зуњњоду садана ва муаллимон, узви дувум маќотил, яъне мардони корзор ва эшон бар 
ду ќисманд: савора ва пиёда, баъд аз он ба маротиб ва аъмол мутафовит, узви савум куттоб ва 
эшон низ бар табаќот ва анвоъ: куттоби расоил, куттоби муњосибот, куттоби аќзия ва сиљљилот 
ва шурут ва куттоби сияр ва атиббо ва шуаро ва мунаљљимон дохили табаќоти эшон. Ва узви 
чањорумро мењна хонанд ва эшон барзигарон ва роъиён ва туљљор ва соири муњтарифаанд ва 
одамизода бар ин чањор узв дар рўзгор салоњ бошад модом, албатта яке бо яке наќл накунанд, 
илло он ки дар љибиллати яке аз мо ањлийяте шоеъ бинанд, онро бар шањаншоњ арз кунанд…» 
[17, с.12-13; 16, с.195-196]. 

«Ањди Ардашер»: «Шаҳриёр бояд, нахуст барои Яздон, сипас ба суди мардум, он гоҳ барои 

хештан, касеро ба ҷонишинии хеш баргузинад. Он гоҳ номи ӯ бар  чањор нома бинависад ва 
муњри хеш бар он занад. Ва он номаро ба чањор тан аз баргузидагони кишвар бисупорад... 

Сипас, рӯзе, ки бимирад, он номаҳо, ки дар назди он чаҳор тан аст, бо он ки дар назди шоҳ 

будааст, гирд оянд ва кушуда шаванд ва номи он ки дар ҳамашон навиштааст, бархонанд” [19, 
с.122; 12, с.102-103]. 

 «Номаи Тансар»: «…Шоњаншоњ дар ин рой (таъйини валиањд-З.Њ.) аз љањондорон 
мутафаррид бошад ва бо њеч махлуќ машварат накунад ва ба сухану ишорот ва мувољиња ва 
муколама таъйин раво надорад. Се нусха бинависад ба хатти хеш, њар як ба амине ва муътамаде 
супорад, яке ба раиси мўбадон ва дигар ба мењтари дабирон ва савум ба исфањбади исфањбадон. 
То чун љањон аз шањаншоњ бимонад… мўбади мўбадонро њозир кунанд ва ин ду каси дигар 
љамъ шаванд ва рой зананд ва муњри набиштањо баргиранд, то ин се касро ба кадом фарзанд 

рой ќарор гирад. Агар ройи мӯбад [-и мўбадон] мувофиќи ройи сегона бошад, халоиќро хабар 
дињанд…» [15, с.87-88; 17, с.38-39; 16, с.219-220].  

Пас аз пирўзии дини ислом низ шуњрати «Ањди Ардашер» кам нагашт. Ба љуз нависандагони 

эронинажод бисёре аз нависандагони араб низ ба он рўи ниёз оварданд ва тарљумаи арабии 
онро њамчун дастури нависандагї дар девонњо ба кор мебурданд. Бино ба ахбори А.Тафаззулї 
дар ќарнњои аввали ислом адибон ва дабиронро тавсия мешудааст, ки дар ќатори амсолу 
њиками Бузургмењр, «Калила ва Димна», «Тавќеоти Анўшервон» ва «Худойнома» ба омўзиши 
«Ањди Ардашер» рўй кунанд [22, с.314].  

Бисёре аз манобеъ, ки пиромуни осори тоисломии форсї бањс намудаанд, аз ањамият ва 
шуњрати «Ањди Ардашер» ёд намудаанд, ки мисолашон «Муруљ-уз-зањаб»-и Масъудї [10, с.186-
190], «Форснома»- и Ибни Балхї [7, с.60-61], «Таърихи Табарї» [2, с.525] ва «Шоњнома»-и 
Саолибї [21, с.305] мебошанд. Чунончи, Абўалии Муњаммад ибни Муњаммади Балъамї дар 
«Фасл дар зикри хабари подшоњии Анўшервон ибни Ќубод» гўяд: «Чун Анўшервон бар тахт 
бинишаст, њама мардум шод шуданд… Ва дарвешонро фармуд, ки коре кунед ва аз мардум чизе 
махоњед. Ва њар ки тандуруст буд, гуфтї: кишоварзї кун. Ва агар нобино буд, ўро аз хизонаи 
хеш чизе дод ва гуфт: «Нахоњам, ки андар подшоњии ман дарвеш бувад». …Мардумоне порсо, 
васиќаву корњои дин рост кард ва дар панљ сол мулк бар вай рост шуд ва дунёро ободон кард ва 
њарчи Ардашери Бобакро кутуб буду сиратњои некў ва васияту ањд буд, њама бинавишт ва ба 
кор дошт» [3, с.525]. 

Бино ба ахбори А.Тафаззулї Маъмун ба муаллими фарзандаш Алвосиќ Биллоњ дастур дода 
буд, ки дар баробари китоби Ќуръон «Ањди Ардашер»- ро бар ў биомўзад ва водор ба њифзи 
«Калила ва Димна» намояд [22, с.217-218]. Исо ал-Окуб низ «Ањди Ардашер»-ро бењтарин 
намунаи нома ва маншури ањди сосонї медонад ва бар он бовар аст, ки аксари уњуд ва васоё ва 
китобњои марбут ба таърих, ки минбаъд навишта шуданд, аз он таъсир пазируфтаанд [9, с.34]. 

Ибни Надим дар китоби хеш як бор аз китоби «Ањди Ардашер» ва бори дигар аз китоби 
«Ањд Ардашер Бобакон ило ибнињи Собур» ёд намудааст. Маротибаи нахуст зимни баёни 
осори боќии Абўљаъфар Ањмад ибни Яњё ибни Љобири Балозурї (д. 279њ.) мегўяд, ки ў китоби 
«Ањди Ардашер»-ро аз форсї (пањлавї) ба шеъри арабї даровард ва яке аз мутарљимони осори 
форсї ба арабї буд [8, с.186]. Маротибаи дувум дар фасли «Номи китобњое, ки эрониён ва 
румиён ва њиндиён ва араб дар мавоиз ва одоб ва њикам таълиф кардаанд» дар ќатори чанд 
ањднома ва кутуби ахлоќї аз маншури «Китоб Ањд Ардашер Бобакон ило ибнињи Собур» ном 
мебарад [8, с.559].  

Гуруње аз донишмандон ин ду ањдномаро як медонанд ва љонибдорони ин аќида К. А. 
Инострансев ва М. Муњаммадї мебошанд. Аммо гуруњи дигар «Ањди Ардашер» -ро асаре ѓайр 
аз «Ањд Ардашер Бобакон ило ибнињи Собур» мењисобанд ва љонибдорони ин фикр А. 
Тафаззулї ва Н. Зоњидов мебошанд.  

Муњаммад Муњаммадї мегўяд: «Китоби «Ањди Ардашер», ки Ибни Надим дар ин «Фењраст» 
зикр карда, шомили панду андарзњое аз ќавли Ардашери Бобакон ба писараш Шоњпур будааст. 
Ин китоб пас аз тарљума ба арабї дар байни мусалмонон ќадру манзалате бузург ёфт. Ибни 
Надим онро љузъи дањ китобе навишта, ки аз байни тамоми осори адабии араб хубии онњо 
мавриди иттифоќи умум будааст. Ва Балозурї, муаллифи маъруфи исломї њам дар асари њамин 
шуњрат онро ба шеър дароварда… Тавсифе, ки Абўњанифаи Динаварї аз ин китоб карда, 

ањамияти онро дар давраи сосонї ва асри ислом њарду зоҳир месозад. Динаварї дар саргузашти 
Ардашер гўяд: «Он гоњ ањди маъруфи худро ба подшоњон бинавишт ва эшон имтисоли амр 
карда, онро ба гардан гирифтанд ва ба њифз кардан ва амал намудан ба он табаррук мељустанд 
ва онро дарси худ ва насбулайни хеш ќарор доданд»» [14, с.264-266]. 

А.Тафаззулї пиромуни «Ањди Ардашер» [22, с.215- 218] ва «Ањди Ардашер ба писараш 
Шопур» [22, с.218- 219] дар алоњидагї бањс намуда ва бар он бовар аст, ки манзури Ибни Надим 
низ аз ин ањдномањо кутуби дигар аст [22, с.215]. Н. Зоњидов ба тафсил дар ин хусус бањс намуда, 
бо далелњои зиёд баён доштаанд, ки «Ањд Ардашер ила-л- мулук ат- толиййин мин баъдињи» аз 
«Ањд Ардашер Бобакон ило ибнињи Собур» фарќи зиёд дорад [4, с.203- 205]. 

Аз ахборе, ки муњаќќиќони ин мавзуъ изњор доштаанд ва њамчунин аз омўзиш ва тањќиќи 
матолиби дастрас маълум мешавад, ки дар баробари фарќият байни ин ду ањднома њаммонандї 
ва шабоњатњое низ ба назар мерасанд. Њини тањќиќ ва ќиёси мутуни мављуда нигорандаи ин 
сатрњоро маълум гашт, ки чанде аз матолиби ин ду ањднома назири якдигаранд ва маълум аст, 
ки яке аз дигаре таъсир пазируфта ва ё иќтибос намудаанд. Чунончи дар фавќ ишора намудем, 
Ардашер дар яке аз бандњои ањдномаи худ дин ва давлатро ба њам пайванд медонад ва мегўяд: 

، أخوان   ن  یالد   و المُلک   أن   واعلموا» ..«.عماده و المُلکُ  أسُ   نیالد   لأن   بصاحبه، إلا لأحد هما ق وام   لا ت وأمان   [12, с.99]. Матлаби 

мазкур бо андаке тағйир дар васиятномаи “Аҳди Ардашер ба писараш Шопур” низ омада ва 

онро Масъудӣ дар китоби «Муруљ уз-зањаб» ба таври зер наќл намудааст: «  ةیوص من حفظ مما کانه و

 الملک، أس نیفالد صاحبه؛ عن منهما لواحد یغن لا و أخوان، والملک نیالد إن ،یبن ای: له قاله أن للملک اهیإ نصبه عند سابور لابنه ریأردش

« فضائع حارس له کنی لم ما و فمهدوم، أس له کنی لم ما و حارسُه، والملک  [10, с.189]. Мутарҷими ин китоб матолиби 

мазкурро чунин тарҷума кардааст: “Аз ҷумлаи насоеҳи Ардашер, ки ба ҷо монда, суханоне аст, 

ки вақте писари худро ба шоҳӣ мегумошт ба ӯ гуфт: “Писари ман, дин ва шоҳӣ қарини 

якдигаранд ва яке аз дигаре бениёз нест. Дин асоси мулк аст ва мулк нигаҳбони дин аст, ҳар 

чиро асос набошад, маъдум гардад ва ҳар чи нигаҳбон надошта бошад, табоҳӣ гирад” [11, с.-
243]. Њаким Фирдавсии Тўсї ин маъниро дар фасли «Супурдани Ардашер кори подшоњиро ба 
Шопур» ба таври зайл баён доштааст: 

Чу бар дин кунад шањриёр офарин, 
Бародар шавад подшоњиву дин. 
На бе тахти шоњї бувад дин ба пой, 

На бе дин бувад шањриёрӣ ба љой. 
Ду бунёд як бар дигар бофта, 
Бароварда пеши хирад тофта. 
На аз подшо бениёз аст дин, 
На бе дин бувад шоњро офарин. 
Чун ин посбонони якдигаранд, 
Ту гўї, ки дар зери як чодаранд. 
На он з-ин, на ин з-он бувад бениёз, 
Ду амбоз дидемашон нексоз… 
Чу динро бувад подшо посбон, 
Ту ин њардуро љуз бародар махон [23, с.272-273]. 

Ба эњтимоли наздик ба яќин Фирдавсї низ матолиби фавќро аз асли пањлавии «Ањди 

Ардашери Бобакон ба писараш Шопур» ва ё тарҷумаи арабии он наќл карда, на аз «Ањди 
Ардашер». Њамчунин имкон дорад, ки ин фасли «Шоњнома», ки дар маљмуъ 112 байтро ташкил 
медињад [23, с.271-280] шакли манзуми «Ањди Ардашери Бобакон ба писараш Шопур» бошад, 
ки Фирдавсї онро ба назм дароварда, «Супурдани Ардашер кори подшоњиро ба Шопур» унвон 
кардааст. Зеро аз абёти нахустини ин фасл низ метавон пай бурд, ки он васиятномаи Ардашер 
ба писараш Шопур аст. Бино ба ќавли суханвари Тўс чун синни Ардашер ба њафтоду њашт 
расид ва заифу бемор гашт, пай бурд, ки поёни умраш наздик аст, писараш Шопурро ба назди 
худ хонд ва ўро панду васиятњо кард ва талаб намуд, ки ин ањдномаи ўро пайваста ёд дорад ва 
тибќи он амал созад: 

Бифармуд то рафт Шопур пеш, 
Варо пандњо дод аз андоза беш. 
Бад-ў гуфт, к-ин ањди ман ёд дор, 
Њама гуфти бадгўйро бод дор [23, с.271]. 

Зоҳиран «Ањдномаи Ардашери Бобакон ба писараш Шопур» шакли мухтасар ва баргирифта 
аз «Ањди Ардашер» («Ањдномаи Ардашер ба шоњони пас аз худ») аст, ки баъзе аз донишмандон 

низ бар ин боваранд ва иллати шабоњати матолиб низ аз њамин љост. Ҳамчунин имкон дорад, ки 
васиятномаи Ардашер ба писараш Шопур маншури алоњида бошад, на баргирифта аз «Ањди 
Ардашер» ва чун нигорандаи онњо як нафар - Ардашер аст, матолиби хешро дар номањои худ ба 
такрор ва ё бо андаке таѓйир баён намудааст. Зеро ба такрор овардани матолиб, љумлањо, дуо 
ва абёт дар макотиби аксари номанигорон ба назар мерасад, ки мисоли он номањои 

Айнулќузоти Њамадонї (1) ва Мавлоно Љалолуддини Румї (20) мебошанд.  Аммо мутарҷими 

китоби “Аҳди Ардашер” Муҳаммадалӣ Имом Шуштарӣ 112 байтеро, ки зери унвони 

андарзномаи Ардашер омадаанд, аз нависандаи дигаре медонад на аз Фирдавсӣ ва тахмин 

мекунад, ки “дигаре аз рӯйи яке аз андарзномаҳои пас аз ислом, ки хулосашуда ва аз ҷанбаҳои 

таърихӣ ва кишвардорӣ лахт гардида буда, ин достонро суруда ва бар “Шоҳнома”-и устоди 

фарзонаи Тӯс афзудааст” [2, с.14] . Афзун ба ин, мутарҷими китоб абёти андарзномаи мавриди 

баҳсро аз лиҳози зебоӣ ва расоиву устуворӣ ҳамсанги абёти дигари “Шоҳнома” намедонад ва 

мегӯяд, ки байтҳои он то андозае нозебо ва торику печида, аз ҷиҳати вазну қофия дорои айб ва 

забони онҳо аз забони Абулқосим Фирдавсӣ фарқ мекунад ва тахмин мекунад, ки сароянда он 

матолибро аз матни хулосашудаи арабӣ ё форсии қарнҳои панҷум ва шашуми ҳиҷрӣ 

бардоштааст [2, с.14-15], ки таҳқиқи ин мавзуъ баҳси ҷудоро талаб менамояд.  

Ҳангоми таҳқиқ ва қиёс метавон пай бурд, ки матолиби «Ањди Ардашер ба писараш Шопур» 

айни матолиби «Ањди Ардашер» нест ва аз лињози баёни маънї низ онҳо аз њам фарќ мекунанд. 

Ба эњтимоли наздик ба яќин мањз њамин њаммонандињо боис шудаанд, ки гуруње аз 
донишмандон ин ањдномањоро як асар донанд. А.Тафаззулї бар он эњтимол аст, ки «Ањди 
Ардашери Бобакон ба писараш Шопур» њамон матни кўтоње аст, ки тањти унвони «Нусхату Ањд 
Ардашер ило ибнињи Собур» дар китоби ««Нињоят-ул-ираб фї таърих ил-фурс ва-л-араб»- и 
маљњулулмуаллиф омада ва ин матнро Ибни Муќаффаъ ё муаллифи «Сияр ул-мулук»-е, ки 
маъхази китоби «Нињоят-ул-ираб» буда, аз рўи тарљумаи арабии «Ањди Ардашер» интихоб 
карда ва матолиберо бар он афзудааст[22, с.218]. Н.Зоњидов низ пас аз бањси зиёд бо 
дарназардошти њамоњангї ва шабоњати матолиби ин ду маншур бар он натиља расидааст, ки 
эњтимол «Ањдномаи Ардашери Бобакон ба писараш Шопур» шакли мунтахаб ва мухтасари 
«Ањди Ардашер» («Ањдномаи Ардашер ба шоњони пас аз худ») бошад, бо андаке таѓйир ва 
иловањо [4, с.204-205]. 

Афзун бар ин, А.Тафаззулї дар китоби хеш аз як рисолаи мансуб ба Ардашер, ки андар 
ќавоиди кишвардорї бањс мекунад ва тарљумаи он дар китоби «Нињоят-ул-ираб» [22, с.186-193] 
омадааст, сухан намудааст. Бино ба ахбори муњаќќиќи мазкур дар ин рисола дар бораи 
љангљўён (асовира), дабирон (куттоб), доварон (ќузот), лашкаркашї, пазириши сафир, сохтани 
шањрњо, додхоњї, ободонии сарзаминњо ва ѓ. бањс шудааст. Аз тањќиќоти донишманди мазкур 
бармеояд, ки тарљумаи форсии ин рисола дар тарљумаи форсии «Нињоят-ул-ираб», ки мусаммо 
ба «Таљориб-ул-умам» аст ва њам дар «Шоњнома»- и Абулќосими Фирдавсї омадааст [22, с.219]. 
Ин матлабро Н.Зоњидов низ бо тафсиле бештар изњор доштааст[4, с.206].  

Дар хусуси бевосита аз пањлавї ба арабї тарљума шудани рисолаи мазкури мансуб ба 
Ардашер маълумоте дар даст нест, аммо чун дар «Шоњнома»-и Фирдавсї омадааст, 
А.Тафаззулї бар он бовар аст, ки эњтимол матни он дар «Худойнома» низ мављуд буда ва сипас 
њини тарљума ба забони арабї матолибе мувофиќ бо ќавоиди исломї ба он ворид карда 
шудааст [22, с.219]. Зоњиран Абулќосими Фирдавсї њини таълифи «Шоњнома» аз нусхањои 
наздик ба асли ањдномањои Ардашер суд љуста, матолиби онњоро ба таври манзум наќл 
кардааст. Ба эњтимоли наздик ба яќин, фаслњои «Тадбир сохтани Ардашер дар кори подшоњї» 
[23, с.252-262], «Андарз кардани шоњ Ардашер мењтарони Эронро» [23, с.262-265], «Андарз 
кардани Ардашер мардумонро» [23, с.265-268], «Супурдани Ардашер кори подшоњиро ба 
Шопур» [23, с.271-280] матолиби баргирифта ё наќли мухтасари манзум аз ањдномањои 
Ардашер мебошанд.  

Њакими Тўсї њини таълифи фусули мазкур аз кадом ањдномањо суд љуста, кадоме аз 
матолиби он баргирифта аз «Ањди Ардашер» ва кадоме аз ањдномањои дигар аст, њаммонандию 
њамоњангї ва фарќи матолиби ин ањдномањо аз ањдномањое, ки дар манобеи дигар љой доранд, 
то куљо аст, аз мавзуъоте мебошанд, ки ниёз ба омўзишу тањќиќи бештар доранд ва минбаъд ба 
риштаи тањќиќ кашидани онњо амри савоб хоњад буд. 

Сарчашмаи дигари куњан, ки фарогири матолиби ањднома ва номањои Ардашер аст, «Китоб-
ул-вузаро ва-л- куттоб»-и Абўабдуллоњ Муњаммад ибни Абдус ал-Љањшиёрї мебошад, ки дар 
ќарни Х милодї таълиф шудааст [24]. Љањшиёрї дар китоби хеш порае аз номаи Ардашерро, ки 
ба вазиронаш нигоштааст, наќл мекунад. Номаи мазкур ањамияти зиёди тарбиявї, адабї ва 

сиёсиро молик буда, мухтасари он андарзҳои зер мебошанд: «Ардашер дар фасле аз номаи худ 
ба вазиронаш менависад: «Бидонед, ки агар кўшиш кунед, фаќат аз касе кўмак бихоњед, ки ба 
таври комил дорои сифоти некў ва равиши писандида бошад, ба яќин ба чизи душвор ва камёбе 
даст ёфтаед. Аз дин ва таќвои мард ба он иктифо кунед, ки ў аз гуноњони бузург ва корњои зишт 
барканор бошад ва аз исрор ба бедодгарї ва ситамкорї битарсад ва дар амонатдориву 
покдоманї он гуна бошад, ки аз ангезаи тамаъ ва њар коре, ки ба сурати зоњир нуќс ва зиён 
дорад, бар канор бимонад ва чунон мусаммам (ќатъї-З.Њ.) ва бениёз бошад, ки кореро, ки аз ў 
мехоњед, бо ошної ва тасаллут анљом дињад ва дар корњоятон њаќе аз шумо зоеъ накунад. 
Бидонед, ки шумо корњое доред, ки дигарон анљом медињанд ва низ корњоеро фаќат худи шумо 
бидуни ниёз ба дигарон бояд анљом бидињед. Бояд њудуди ин умурро бидонед ва аз ирљои он чї 
аз зердастони шумо сохтааст, худдорї накунед ва ончиро, ки худ танњо бояд ба он назар 
бидињед, ба дигаре таклиф нанамоед. Њар гоњ аз анљоми вазоифи худ фароѓат ёфтед, истироњат 
кунед ва аз осудани баъд аз кор истифода намоед» [24, с.34-35]. 

Бино ба ќавли Исо ал- Окуб андарзи Хусрав ба вазиронаш низ аз њамин навъ аст ва тахмин 
аз номаи мазкури Ардашер таъсир пазируфтааст. Чунонки љое Хусрав ба вазирони хеш мегўяд: 
«Мабод бисёр назди ман ойї, ки аз њузурат малул шавам ва хостањоят бар ман сангин ояд. Ва 
ѓайбатро низ ба дарозо макаш, ки фаромўшат кунам» [9, с.87- 88]. 

Љањшиёрї худ изњор дошта, ки ў матолиби мазкурро аз «Номаи Ардашер ба вазиронаш» 

баргирифтааст, на аз ањдномањои мазкур. А.Тафаззулї дар фасли «Номањои сиёсї» нахуст аз 
номањои Ардашер ёд карда ва гуфтааст, ки Масъудї бахшњое аз номањои ин шоњи сосониро, ки 
барои хос ва коркунони худ нигоштааст, дар китоби «Муруљ уз-зањаб» оварда ва Љањшиёрї 
бахше аз номаи Ардашерро, ки хитоб ба вазиронаш аст, дар китоби худ наќл намудааст [22, 
с.227]. Исо ал-Окуб низ дар фасли «Андарзи шоњон ба вазирон» аз «Номаи Ардашер ба 
вазиронаш» ёд карда ва матолиби мазкурро, ки Љањшиёрї дар китоби худ овардааст, айнан 
наќл намудааст [9, с.123]. Ахбори А. Тафаззулї ва Исо ал-Окуб бар мављудияти «Номаи 
Ардашер ба вазиронаш» њуљљат ва исботи дигаре аст. 

Ба љуз ду ањдномаи маъруф, «Рисолаи Ардашер дар оини кишвардорї», «Номаи Ардашер ба 
вазиронаш», ки зикрашон гузашт, дар сарчашмањои мављуда метавон боз чанд матолиби тозаро 
аз ањднома, корнома, хитоба ва номањои дигари мансуб ба Ардашер пайдо кард. Мисоли ин 
њарф китоби «Таърихи комил»-и Изуддин ибни Асир [6] мебошад. Чунончи Ибни Асир дар 
фасли «Гузориши кори Ардашер ибни Бобак ва подшоњони Эрон» аз номаи Ардашер ба 
падараш Бобак («Барои падар навишт, ки чї кардааст ва ўро фармуд, ки бар Љавзањар 
(Гавчењр) бишўрад ва ў дар ин њангом дар Байзоъ ба сар мебурд») [6, с.442], номаи Шопур ба 
Ардашер («Ардавон сухани Бобак напазируфт ва ўро бим дод. Чун Бобак аз бими Ардавон 
нањаросид, дар муддати се рўз нобуд шуд. Шопур ба љои падараш Бобак ба тахт нишаст ва ба 
Ардашер нома навишта ўро наздаш хонд”. Аммо Ардашер ин талаби Шопур напазируфт ва 
сўяш нарафт) [6, с.442], номаи Ардашер ба подшоњони дигар («Ба подшоњони бисёре нома 
навишт ва эшонро ба фармонбарї хонд») [6, с.443], номаи Ардавон ба Ардашер ва посухи 
Ардашер ба Ардавон [6, с.443-444], номаи Абарсом (вазири Ардашер) ба Ардашер («Ардашер 
оњанги Истахр кард ва Абарсом, вазири хешро бар дари Ардашери Харра ба љои худ 
баргумошт. Дере барнаёмад, ки номаи Абарсом бирасид, ки гузориш аз омадани подшоњи 
Ањвоз ва шикасту бозгашти вай медод») [6, с.444], номаи Ардашер ба Ардавон ва посухи 
Ардавон ба Ардашер [6, с.444] ва номањои подшоњони Кўсону Тўрон ва Макрон ба Ардашер 
(«…номањои подшоњони Кўсону Тўрон ва Макрон бад-ў расид ва њамагї фармонбарии худ аз 
ўро огањї карданд») [6, с.445] ёд намудааст, ки баёни он њама аз доираи бањси мо берун аст. 
Аммо љињати мисол овардани номаи Ардавон ба Ардашер ва посухи Ардашер ба Ардавонро, 
ки нисбат ба дигар номањо муфассалтар аст, ин љо савоб медонем: «Дар ин миён фиристодае аз 
сўи Ардавон биёмад ва номае биёвард. Ў мардумро гирд овард ва номаро бар эшон хонд. Дар 
нома навишта буд: «Эй марди курднажод, ту по аз гилеми хеш дарозтар кардаї ва маргро бар 
сари худ овардаї. Чї касе тољу тахти кишварро ба ту супурдааст? Кї туро фармудааст, ки шањр 
бунёд гузорї?». Дар нома навишта буд, ки ман подшоњи Ањвозро равона сохтам то туро 
бигирад ва банд барнињад ва ба назди ман оварад. Ардашер барои вай навишт: «Тољу тахтро 
Худо ба ман бахшид ва ман умедворам, ки Яздон маро бар ту фирўз гардонад, то саратро 
пешкаши оташкадаи поягузоридаи худ созам» [6, с.443-444]. 

Ба андешаи мо, миёни аксар осори Ардашер, ба мисли ањдномањо, васиятномањо, номањо, 
тавќеъот ва ѓ. њамоњангию шабоњатњои зиёд мављуданд ва шоњиди ин фикр монандињое 
мебошанд, ки миёни матолиби «Ањди Ардашер», «Номаи Тансар», «Ањди Ардашери Бобакон 
ба писараш Шопур» љой доранд, ки дар фавќ ишора намудем. Эњтимол дорад, ки ќисмате аз ин 
осор дар асл як китоб буда, минбаъд дар ќарнњои нахустини исломї мутарљимон мунтахабе аз 
он китобро тарљума намуда, мувофиќ ба дин, сиёсату талаботи замон ва завќи хеш иловањое ба 
он ворид намудаанд. Аз ин нуќтаи назар, минбаъд ба таври алоњида мавриди омўзиш ќарор 
додан ва ба риштаи тањќиќ кашидани ин гуна осор амри савоб хоњад буд.  

Аз гуфтањои фавќ метавон ба ин натиља расид:  
1. «Ањдномаи Ардашер ба шоњони пас аз худ» ва «Ањдномаи Ардашери Бобакон ба писараш 

Шопур» аз муншаоти шинохтаи ањди сосонї буда, нусхањое аз он ва ё ќисматњои алоњидаи он 

бо номи «Ањди Ардашер» тавассути сарчашмаҳои арабӣ то замони мо расидаанд.   
2. Ин ањдномањо шомили дастуруламалњое будаанд, ки Ардашери Бобакон љињати роњнамо 

ба писараш Шопур, шоњони баъдӣ ва коргузорони худ навиштааст ва он андарзномаҳо 

минбаъд низ дар даврони салтанати ин хонадон ва қарнҳои аввали исломӣ ҳамчун ќонуни 
асосии мамлакат хидмат кардаанд.  

3. М. Муњаммадї ду ањдномаро як медонад, аммо А. Тафаззулї [22, с.217- 219] ва Н. Зоњидов 
[4, с.197] бар он боваранд, ки «Ањди Ардашер» аз «Ањди Ардашер ба писараш Шопур» фарќ 
мекунад. Ба фикри мо низ он ду ањдномаи мустаќил мебошанд ва аз унвони онњо худ равшан 
аст, ки яке ба шоњони баъдї ва дигаре ба писараш навишта шудаанд.  

4. Эњтимол «Ањди Ардашери Бобакон ба писараш Шопур» матолибе баргузида ва мухтасаре 

аз «Ањдномаи Ардашер ба шоњони пас аз худ» аст, ки А. Тафаззулї ва Н. Зоњидов низ ин 
аќидаро изњор доштаанд.  

5.Баъзе аз муҳаққиқон «Ањдномаи Ардашер ба шоњони пас аз худ» -ро ва баъзеи дигар «Ањди 
Ардашери Бобакон ба писараш Шопур»-ро китоби маъруфи «Ањди Ардашер» хондаанд. Чун 
њарду ањднома низ нигоштаи Ардашери Бобакон аст, имкон дорад, ки њардуро низ ба таври 
мухтасар «Ањди Ардашер» хонем. Аммо љињати тафовуте байни ин ду ањднома гузоштан савоб 
он аст, ки «Ањдномаи Ардашер ба шоњони пас аз худ»- ро ба ихтисор «Ањди Ардашер» унвон 
карда, унвони дувумиро ба таври комил изњор намоем.  

6. «Ањди Ардашер ба писараш Шопур» дар баробари мавзуоти дигар пиромуни расму оини 

дабирї ва маќоми дабирони девони ањди сосонї баҳс мекунад. Аз ин рӯ, дабирони девони 

хилофат ин ањдномаро ҳамчун сарчашмаи беназир омӯхта, бархе аз ибороти онро њамчун 
калимоти ќассор дар номањои хеш ба кор бурдаанд. 

7. «Ањди Ардашер ба писараш Шопур» навиштаи Ардашери Бобакон- муассиси давлати 
Сосониён буда, бешак дар навишта шудани андарзнома ва васиятномањои шоњони дигари 
сосонї ва номањои баъдии форсї-тољикї њамчун сарчашма хидмат кардааст. «Номаи Тансар» 
яке аз номањои куњан ва пурарзиши ањди сосонї мебошад, ки аз ин ањднома суд ёфта, баъзе аз 
матолиби онро иќтибос намудааст.  

Ғайр аз Ардашери Бобакон шоњони дигари тоисломї низ васиятномае ба фарзандони худ 
нигоштаанд, ки «Ањди Шопур ба писараш Њурмуз», «Ањди Ќубод ба писараш Хусрави 
Анўшервон», «Ањди Хусрав (Анўшервон) ба писараш Њурмуз (муштамил бар пандњои ў ба 
писараш њангоми вогузории салтанат ба ў ва посухи Њурмуз ба ў)», «Ањди Хусрав ба њар кї аз 
миёни хонаводаи ў дархури таълим ва тарбият буд», «Ањди Хусрави Анўшервон ба писараш, ки 

«сарчашмаи балоѓат» номида мешавад» аз ҷумлаи онҳо мебошанд. Бидуни тардид, аксари ин 

аҳдномаҳо аз андарзномаи Ардашер таъсир пазируфтаанд ва матолибе аз онњоро дар манобее 

чун «Таърихи Табарї»-и Балъамї, «Муруљ-уз-зањаб»-и Масъудї, «Ғурар-ус- сияр»-и Саолибї, 
«ал-Вузаро ва-л- куттоб»-и Љањшиёрї, «Наср-уд-дурар»- и ал-Обї, «Уюн ул-ахбор»-и Ибни 
Ќутайба, «ас-Саъода ва-л-исъод»-и Абулњасани Омирї, «Нињоят-ул-ираб фї таърих ал-фурс ва-
л-араб»- и маљњулулмуаллиф, «ал-Фењрист»-и Ибни Надим, «Муљмал-ут-таворих ва-л-ќисас»- и 
маљњулулмуаллиф, «ал-Ахбор-ут-тивол»-и Динаварї, «Љовидон хирад» ва «Таљориб-ул-умам»-и 
Ибни Мискавайњ, «Форснома»-и Ибни Балхї, «Шоњнома»-и Абулќосим Фирдавсї ва 
тањќиќоти донишмандоне чун К.А. Инострансев, А. Кристенсен, А.Е.Кримский, К. Брокелман, 
М. Гриняски, М. Муњаммадї, А.Тафаззулї, Исо ал- Окуб, М. Бањор, З. Сафо ва. Н.Зоњидов 
метавон дарёфт намуд.  

